
Fleiri kvinnur 
í oljuvinnuna
Bert tvær av tíggju fólkum í oljuvinnuni eru kvinnur. 
Nú ynskir vinnan at fáa fatur á fleiri gentum. – Lága 
talið av kvinnum er fyrst og fremst orsakað av, at 
tørvurin á kunnleika hevur tradisjonelt verið eitt 
dreingjafak, sigur Thina Hagesen, sum er 
kompetansuráðgevi í Oljeindustriens Landsforening. 
Ætlanin er nú at gera eina upplýsingarkampanju til 
tess at upplýsa ungar kvinnur um 
arbeiðsmøguleikarnar í olju- og gassídnaðinum. Eitt 
vakurt hefti við ljósareyðum liti, við nógvum 
samrøðum og sum serliga er ætlað gentum skal 
vekja henda áhugan. Og tað vísir seg, at hetta heftið 
verður rivið burtur, tá Thina hevur verið úti og vitjað 
skúlar og onnur støð, har ungdómar savnast.

Forlag fer á netið
Universitetið í Stavanger hevur sett á stovn tað fyrsta 
heildigitala forlagið á netinum. Nú er møguleiki at lesa 
allar lærubøkurnar á netinum. Hetta er fyrsta forlagið av 
sínum slagi í Norðurlondum, og fer einans at framleiða 
nýtt tilfar. Ætlanin er ikki at digitalisera gamlar lærubøkur. 
– Digital framleiðsla er ikki eins kostnaðarmikil og 
pappírsbøkur. Hetta merkir aftur, at vit kunnu geva 
rithøvundunum nógv størri part av inntøkunum, í roynd 
og veru millum 26 og 30 prosent, sigur Helge Ole 
Bergesen, sum er granskingarleiðari og sum stendur 
aftanfyri nýggja netforlagið Greenbook.

Spælið við í stóru summarkappingini hjá Sosialinum.

Vinningar fyri 1/4 millión.

Puntar eru í Sosialinum frá 19. mai til 20. juni.

